
Alamin 

 Bilang isang entrepreneur na nagnanais na magtayo ng negosyong 

pantahanan o pampamayanan, kailangan mong matutunan ang mga paraan at 

paalala kung paano maibebenta ang mga natatanging paninda. Makatutulong ito 

upang matiyak na ang produkto ay magiging patok sa mga mamimili at 

makapagbibigay sa iyo ng tiyak na kita. 

 Sa pamamagitan ng Modyul na ito, matutulungan ka kung paano 

makapagbenta ng natatanging paninda. 

Subukin 

 

Panuto: Piliin ang titik ng tamang sagot sa mga paraan ng pagbebenta ng mga 

produkto sa inyong pamayanan. Gawin ito sa iyong kwaderno. 

1. Karneng baboy     

a. papiraso  b. nakabote  c. dinosena  d. kinilo 

2. Itlog ng manok     

a. nakabote  b. nakabaso  c. nakatrey  d. nakatali 

3. Bagoong dilis 

a. nakabalot  b. nakabote  c. papiraso  d. kinilo 

4. Ginataan 

a. kinilo  b. nakatasa  c. nakabasket d. nakatrey 

5. Bibingka 

a. nakabote  b. papiraso  c. kinilo  d. nakatali 

6. Kalabasa 

a. dinosena  b. kinilo  c. nakatali  d. nakabaso 

7. Upo 

a. dinosena  b. nakatali  c. kinilo  d. nakatrey 

8. Talong 

a. nakatali  b. kinilo   c. dinosena  d. nakabaso 

9. Sitaw 

a. nakasupot  b. kinilo  c. nakatali  d. nakatasa 

10. Pinya 

a. nakatrey  b. nakatali  c. dinosena      d. papiraso 

Aralin 

1 May Pera sa Pagbebenta 

  

Sa pagnenegosyo may mga bagay na dapat isaalang-alang para maging legal 

at lihitimo ang mga ito. Kung masusunod ang tamang proseso sa pagnenegosyo, 

ang isang negosyante ay maaaring umasenso at kumita ng malaki.   

 

 

Balikan 

 Sa nakaraang modyul ay natutunan mo ang mga negosyo na maaaring 

pagkakitaan at ang mga taong nagangailangan ng ankop na produkto at serbisyo. 

Ang mga ito ay maaaring gawin sa tahanan at pamayanan sa pamamagitan ng 

pagtitinda. 

 May alam ka bang mga produktong maaari mong ibenta? Ano-ano ang mga 

ito? Isulat ang sagot sa iyong kuwaderno. 

 

1. __________________________________ 

2. __________________________________ 

3. __________________________________ 

4. __________________________________ 

5. __________________________________ 

Tuklasin 

Sa pagpapatuloy ng aralin, basahin at unawain ang bawat linya ng tula. 
 

Tindahan ni Inay 

Sa aming pamayanan 

Ay may tingiang tindahan, 

May sariwang isda 

Mga gulay na masustansiya 

Prutas na makulay 

Dagdagan pa ng serbisyong mahusay 

Tindahan ng aking inay 

Sari-saring paninda ang taglay. 

 

 

Panuto: Sagutin ang mga sumusunod na tanong. Gawin ito sa kwaderno. 

1. Ano-ano ang mga nabanggit na tinda ng kanyang inay? 

2. Ano ang tawag sa tindahang ito? 

3. Bakit kaya ito ang itinitinda ng kanyang inay?  

4. Paano ang pagtitinda ng kanyang inay?  

5. Marami kaya ang bumili sa tindahan ng kanyang inay? Paano mo 

nasabi? 

Suriin 

 

Ang Pagbebenta ng mga Natatanging Paninda 

 Sa pagsisimula ng isang negosyo kailangang isaalang-alang ang pagiging 

masinop at malikhain. Ito ay makatutulong para mapalago at mapangalagaan ng 

mabuti ang napiling negosyo. Narito ang ilang mungkahi na dapat tandaan.  

1. Piliin at suriin ng mabuti ang produktong nais ibenta. 

 

2. Maging mapanuri sa mga produktong makikita sa mga tindahan at kilatisin 

ng mabuti ang presyo, klase ng materyales, sangkap na ginamit, kulay at iba 

pa. Kung matibay at dekalidad ang produkto, bumili ng magkakahawig na 

maaaring magsilbing gabay sa pagbuo ng panibagong produkto. 

 
3. Para lalong mapaganda at masiguro ang kalidad ng disenyo ng isang produkto 

maaaring magtanong at humingi ng mga suhestiyon mula sa mga kakilala at 

mamimili. 

 
4. Lumikha ng kaparehong produkto at subukan ang tibay nito sa pamamagitan 

ng paggamit araw-araw. Maaaring ipagamit din ito sa ibang tao para sa mga 

karagdagang komento kung paano mas papagandahin ang produkto.  

 
5. Tanggapin ang mga negatibong komento kung mayroon man para baguhin at 

pagandahin ang kaparehong produkto upang makamit ang kalidad nito na 

maaaring tangkilikin ng mga mamimili. 

 
6. Kung nais makapagbenta ng maramihan at makakuha ng paunang puhunan, 

maaaring dumulog sa Department of Trade and Industry (DTI) para sa mga 

karagdagang konsepto sa pagdidisenyo at pagbuo ng mga produkto (product 

development).   

Pagyamanin 

 

Panuto: Basahin ang bawat pangungusap at lagyan ng tsek [✓] ang bawat bilang 

kung sang-ayon at (✕) naman kung hindi. Isulat ang iyong sagot sa 

kwaderno. 

______ 1. Ang paghingi ng opinyon sa mga kakilala at mamimili upang malaman 

kung ang iyong produktong ninanais ay maaari mong gawin bilang isang 

entreprenuer. 

______ 2. Kung may mga negatibong puna sa iyong produkto ay hayaan nalang at 

ituloy ang pabebenta nito. 

______ 3. Ang pagpili ng produktong ibebenta na patok sa masa at madaling gawin 

upang maging matiwasay at maayos ang pagtitinda. 

______ 4. Sa pamumuhunan at pagbebenta ay dapat lumapit sa Depatment of 

Education. 

______ 5. Mas mabuting gumawa ng prototype o halimbawa ng ibebenta mong 

produkto. 

 

 

 

Isaisip 

“I CAN BE ENTREPINOY” 

Kung ikaw ay magiging isang entrepreneur balang araw, ano-ano kaya ang 
mga dapat mong gawin at isaalang-alang sa pagbebenta ng mga natatanging 

produkto na magiging patok sa masa? Paano mo ito palalaguin? 
 

Magbigay ng mga magagandang katangian na aakma sa katagang “I CAN BE 

AN ENTREPINOY”. Isulat ang iyong sagot sa kwaderno. 

Isagawa 

 

Panuto:  

 Magsagawa ng survey hinggil sa mga produktong ibinibenta ng mga 

negosyante sa loob ng iyong barangay. Magtanong-tanong kung paano sila 

nagsimulang magbenta at kung ano-ano ang mga produktong pinakamabili sa 

kanila. 

Sa gawaing ito, maaari kang magpatulong sa iyong mga magulang o sa mas 

nakatatanda sa iyo. Huwag kalilimutang magsuot ng mask at mag obserba ng social 

distancing. Isulat ang iyong sagot sa kwaderno. 

  

 

Tayahin 

   

Panuto: Piliin sa loob ng kahon ang salitang tutugon sa patlang sa bawat 

pangungusap. Isulat ang iyong sagot sa kwaderno. 

 

 

 

1. Ang isang _________ ay kailangang maging masinop at malikhain. 

2. Pumili ng isang ________ na nais gawin o ibenta. 

3. Magmasid sa mga pamilihan ng mga kaparehong produkto upang makakuha 

ng dagdag na kaalaman o __________ hinggil sa presyo, materyal na ginamit, 

sangkap, kulay at iba pa.  

4. Gumawa ng _____________ o halimbawa ng naisip ng bagong produkto. 

Subuking gamitin nang malaman kung gumagana at matibay ito. Maaaring 

ipagamit din ito sa ibang tao para mabigyan ng ebalwasyon, komento, at 

suhestiyon. 

5. Kung nagnanais na mamuhunan at magbenta nang maramihan, 

maaring magpatulong sa _____________________ upang makakuha ng 

mga ideya sa pagdedesisyon at pagbuo ng mga produkto (Product 

development). 

 

Prototype      produkto       entreprenuer  

Department of Trade and Industry      innovation 

Karagdagang Gawain 

 
 
Panuto: Basahing mabuti ang mga sumusunod na sitwasyon. Ilagay sa loob ng 

kahon ang tsek (✓) kung sang-ayon, (X) naman kung hindi. Gawin ito sa 

iyong kwderno. 

 

SITWASYON Sang-ayon Di Sang-Ayon 

1. Ang ina ni Perla ay 
tindera ng karne. 
Hindi niya inilagay 
ang karne sa 
palamigan dahil 
abalang-abala siya 
sa ibang ginagawa. 

  

2. Matapos makuha 

ang itlog sa pugad 

ay pinagbubukod-

bukod ito ayon sa 

laki. Pagkatapos ay 

isinasalansan ang 

mga ito sa trey. 

  

3. Si Mang Gil ay 

nagbebenta nang 

lansakan at 

kinilong karneng 

baka sa 

pamilihang bayan. 

  

4. Ang isang mag-
anak ay uunlad 
kung pabaya sa 
pag-aalaga ng mga 
hayop. 

  

5. Ang pagpili ng 
produkto na 
mabilis maibenta 
ay magdudulot ng 
maraming kita. 

Susi sa Pagwawasto 

   

  

Subukin  

1.D 
2.C 
3.B 
4.B 
5.B 
6.B 
7.C 
8.B 
9.C 
10.D 

 

Pagyamanin    

1.✓ 

2.x 

3.✓ 

4.x 

5.✓ 

     

Isagawa    

Kanya-kanyang sagot sa  
sarbey na ginawa. 

Karagdagang Gawain: 

 Sang-
ayon 

Di- 
sang 
ayon 

1.  X 

2. /  

3. /  

4.  x 

5. /  

 

Tayahin  

1.entreprenuer 
2.produkto 
3.innovation 
4.prototype 
5.Department of Trade 

Industry 
 


